MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 40
Il-Ġimgħa, 6 ta’ Mejju, 2005 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-12.40 p.m.
L-Onor Jason Azzopardi, President tal-Kumitat, ippresieda.

PREŻENTI: L-Onor Leo Brincat u l-Onor Jose’ Herrera.
ASSENTI: Il-Ministru għall-Affarijiet Barranin, l-Onor Michael Asciak, l-Onor Evarist Bartolo, l-Onor Mario de Marco, l-Onor Clyde Puli u l-Onor George Vella.
Dr John Attard Montalto u Dr Simon Busuttil, Membri tal-Parlament Ewropew, kienu wkoll preżenti.

MINUTI

Il-Minuti tal-laqgħa Nru. 39 li saret fit-3 ta’ Mejju 2005, kienu konfermati.

Il-President tal-Kumitat informa lill-Kumitat li nhar s-Sibt, 7 ta' Mejju, 2005 kien sejjer il-Libja wara li kien ġie mistieden mill-Gvern Libjan biex jagħti lecture bit-tema "Malta's Mediterranean Foreign Policy", fl-Academy for Graduate Studies fi Tripoli. 
Laqgħa dwar il-lisbon strategy mal-Membri tal-Parlament Ewropew 
Dr John Attard Montalto u Dr Simon Busuttil taw informazzjoni dwar il-Lisbon Strategy.
L-Onor Leo Brincat esprima d-diżappunt tiegħu li l-Gvern Malti ma kkonsultax mal-Kumitat Permanenti dwar l-Affarijiet Barranin u Ewropej dwar ir-ristrutturazzjoni tal-Malta-EU Information Centre u l-MEUSAC minkejja l-wegħda tal-Ministru għall-Affarjiet Barranin li jinforma u jinvolvi l-Kumitat mill-bidu tal-proċess ta' tibdil fl-istruttura tal-MEUSAC.  L-Onor Brincat talab lill-President tal-Kumitat iwassal dan l-ilment lill-Ministru.  
Il-President tal-Kumitat qal li l-Ministru kemm-il darba wera li qed jagħti importanza kbira lil dan il-kumitat, pero’, peress li ma kellux informazzjoni x’jagħti fuq il-punt imqajjem mill-Onor Brincat, wiegħdu li kien se jgħaddi dan l-ilment lill-Ministru għall-Affarijiet Barranin, b’mod immedjat.
Fis-13.30 p.m. il-Kumitat aġġorna għal nhar it-Tnejn, 9 ta’ Mejju 2005 fis-7.00 p.m.

